ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ 17-Ի N 1678-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և իրավական ակտի ընդունման անհրաժեշտությունը                          

<<Հայաստանի Հանրապետության կառավարության 2002 թվականի հոկտեմբերի 17-ի N1678-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունումը պայմանավորված է կառավարության նոր կառուցվածքի և <<Պետական կառավարման համակարգի մարմինների մասին>> Հայաստանի Հանրապետության օրենքի դրույթներին համապատասխանեցնելու հանգամանքով, ինչպես նաև ուղղված է ջրօգտագործողների ընկերությունների գործունեության համակարգման արդյունավետության բարձրացմանը:
Առաջարկվող կարգավորման բնույթը
<<Հայաստանի Հանրապետության կառավարության 2002 թվականի հոկտեմբերի 17-ի N1678-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծով Կանոնակարգող խորհրդի կազմում համապատասխան փոփոխություններ են առաջարկվում, որոնք բխում են կառավարության նոր կառուցվածքի և ջրային կոմիտեի անվան փոփոխումից: Միևնույն ժամանակ Կանոնակարգող խորհրդի նախագահությունը տարածքային կառավարման և ենթակառուցվածքների նախարարին վերապահելով, իսկ կազմում մարզպետներին ընդգրկելով հնարավորություն է ստեղծվում բարձրացնելու ջրօգտագործողների ընկերությունների գործունեության համակարգման արդյունավետությունը, ինչպես նաև բարձրանում է տեղական ինքնակառավարման մարմինների և ընկերությունների փոխհամագործակցությունը և պահանջվող խնդիրների լուծման օպերատիվությունը: 
Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի աշխատակազմի կողմից:
Ակնկալվող արդյունքը
<<Հայաստանի Հանրապետության կառավարության 2002 թվականի հոկտեմբերի 17-ի N1678-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունմամբ կբարձրացվի ՋՕԸ-ների գործունեության համակարգման արդյունավետությունը:
Ջրային կոմիտե                                              
